
prifonniers Hiroquois, demanderent 2 Monfieur de la
Poterie qu’il fut permis a 1’vn d’eux, d’aller voir ces
nouueaux guerriers pour les defabufer des mauuaifes
impreffions que ce miferable Huron renegat leur auoit
donné, & que par ce moyen on empefcheroit les actes
d’hoftilité qu’ils pourroient faire enuers les Francois,
que fi celuy qui eftoit delegué ne retournoit pas,
qu’on tuaft les trois autres. Cette propofition ayant
efté acceptée on donne vn canot au plus ancien des
prifonniers, qui tire droit & fes gens, & apres leur
auoir parlé s’en reuint la nuit crier deuant la porte
de fa prifon, ol eftant [31] entré, il dit que les Hiro-
quois I'ayant apperceu s’eftoient mis aux deux coftez
de la riuiere pour le furprendre, & qu’ils I’auroient
peut-eftre offenfé, s'il ne {e fut fait connoiftre par fa
voix, par fon nom & par {fes chanfons; m’ayant
reconneu, difoit-il, I’eftonement les a faifis, mais ils
ont efté bien plus furpris, quand ie les ay affeurez,
que mes compagnons n’auoient non plus de mal que
moy: alors ils ont tous inue&iué contre le Huron
defloyal qui leur auoit donné de faufles idées de la
bonté des Frangois, les voyant dans cette bonne dif-
pofition ie leur ay dit, que le moyen de nous retirer
de vos mains, eftoit de bannir tous acdtes d’hoftilité
du quartier des Frangois, & de ramener au pluftoft
leurs prifonniers; enfin leur ayant fait entendre que
ie m’eftois engagé au retour, i’ay pris mon congé,
eux m’ayans promis au prealable qu’ils garderoient
fidellement les aduis que ie leur donnois. Au refte
ils fupplient le Capitaine des Frangois de leur enuoyer
des viures & de faire tirer vn coup de canon A mon
entrée dans le fort, pour marque que ie fuis en lieu
d’affeurance, & que ie n’ay fait rencontre d’aucuns



